
Yasuu'a iramt teem'a

%' Malya Yasuu'a gaal haashii weer haash ibi. Been
tooy allami, oodehay Ukwaasanaayt had'aayeeti
sakana iiyiw. Beenhoob lkwiriyaataya itamna malu
bariiyooh geeb iifiin.

% M'at Yasuu'a jineehwa, Ihanaaytiiwwa mheelaab
iiktiyeet, bataah han geeb iifiin. Taan bataah, Miryam
Majdaleenaab iidneet Yasuu'a batooh asarama jin suur
hooy fir'aabu,

% Yoo'annaab Kuusaab Heeroodis wakiiliit takat
Soosannaabwa, warit gwidaatwa. Teen teem'a
baakaay, warit gwidaat imaaliisoosna iishtamna.

Iteeraay mitaal

% Winneet gwida dehay kasseeh yhashee y'aaba
barooh dehaay imararaaynahoob, Yasuu'a mitaalee
dehaay hadiidiya.

% «Dir'aateega teeraayooh adiya iidayt ifir'a.
Uteeraayooh geedee, kilayt eeyaaniit, iteera tamiyaan
id'iin. Uudehay aree eeteeti ideerna.

% \Weer teera aweeyi kehii dhibiya, uun uteera
yakiinihoob, oomhiin yidh'i hooy kiihaay akooh,
igidiyeesooh balamiyaayt iyiya.

" Weer teera naweeti hooyteeb dhibiya, laakiin tinawi
geeb yakiyaaniit, iskitna, idirna.

% Weer teera aree daayi haashiib dhibiyaayt, yakiya.
Fir'ayt, sheeb haddi firaay haay eeya.

Malu angwil haay eemsiiwi ibari tak ba'iimsaw,
ba'iikan!» idi Yasuu'a.

Een eemtal haay isehariiweet toona,
% jkwiriyaataya sakanaayaan,

«Aan baraah naa bhaliiya?» idiin.

Y Yasuu'a,

«Baraakna Ukwaasana tehad'aayeetiyooh usakana
tibariina. Udehayiit han kitteena! Een miraabaana,
laakiin oodehay ooraaw ani mitaalee anfariid,

Aan baraah shibbee karhiyaan,
maasiwee ka'afhamiyaan.

' Aan aamtal oont'aaneet eefeen iteera Ukwaasanaay
ibhaliiya.

' Iteera usalaliib dhibiya, oodehay een ibhali
eemsiiwna, malya uubliis dehaay y'iini, beet baraah
aamaneeneet toonaawwa, baraah eedhhanneet
toonaawwa kiihariwayt, een ibhali bariiyooh igin'ii
tafiini.

" Iteera y'aweeyi eebtik dhibiya, oodehay een ibhali
eemsiiwna, malya bareeh winneet hooy imdhhanna,
een ibhali igidiyeesooh gabbalameen. Laakiin
w'iimaanuusna gadam kiibari akaay, nakasht
tumiddaawwa, ugin‘a bareeyooh hooy isit'i
sanniiwwa, win gwirha dehaay ikatiineek,
igidiyeesooh een ibhali ishti d'iit it'agiirna.

' Iteera tinaweeti f'iib dhibiya, oodehay een ibhali
eemsiiwna giigeenhoob, udamaani igwirhaayaawwa,
uumraay tuduniyaatiit tinafirnaywa iskitnayt, bashikw
firaay haay ka'eeyaan.

!> Laakiin iteera whaash idaayiinaay dhibiya, oodehay
een ibhali eemsiiwna, een bareeh daayi gin'a fadhadh
naayeeb ideebna. Aan baraah tarmuumaay gwida
firaay haay y'een.» Yasuu'a idi.

Tulambaati mitaal

1% Malyaab Yasuu'a, «Tak lambaat shidhhantiit,
tudaati whii kadaasiya, tari oon‘aali whii kadaasiya.
Laakiin oogaw shuumeen uudehay kassuuh daayiib
barhiina indiit tageega mhiin daasiini.

" Oont'a kwabaasnaaka lawtini. Oont'a uudehay
biikaanneet teefayeek, eekaniin.

'8 Aflaay, een ibhali daayiib sinaakirna! lgin‘ookna
hooy d'iina! Naat ibari uutak gwidaakaat imaar indi,
laakiin naat baabarii uutak, t'ibariyeet tuuna han hooy
giigi tindi.» idi.

Yasuu'iit deewwa, isanaayaaswa

¥ Yasuu'a, tuundeewwa isanaawwa dehaay eeyaan,
laakiin dehayiit guudti sabbi ooktuum inawna.

%’ Uudehay «Deetuukwa isanaayaakwa barraab
ingadiin, eerheek yhiriwna.» idiin.

#! Laakiin Yasuu'a «Deetuukwa isanaayookwa,
Ukwaasanaayi ibhali isneekiirna haay shagaameen,
bareesa.» idi.

Yasuu'a baraam winneet akraab isingad

%2 Gaat yin, Yasuu'a Ikwiriyaatayeeyooh geeb
falluukaat y'am. «Eeyam oodar ooraaw niibi!» idi.
Beenhoob ikwiriyaatay tufalluuka hiireersiyaan.

%% Baraah beeti hiireersee, Yasuu'a diwiya. Willa
baraam winneet akra eeya, aan aayam tufalluuka
shuumiyaan, tufalluuka eeyam ishuumtiida tingad.

#* Ikwiriyaatay barooh dehaay isb'arniit, «Seedna!
Seedna! Aayam miyaayoon yhariwna.» idiin. Yasuu'a
ib'art ubaraam winneet akraabwa, eeyam baliib
y'itrigiswa idninhoob, mhallaa ingadna.

> Malya Yasuu'a, «W'iimaanuukna keeya?» idi.
Ikwiriyaatay winneet irkwiin, ajjabamiyaan. Gal
iraweeh dehaay «Uun aabu? Ubaraamwa, eeyamwa
han danniinhoob, barooh isnaakirna.» idiin.

Yasuu'a tak jin hooy iifiineeb mheeliya

? Jaraasiin iidna haash, Jaliili daraag eefeeb eeyam
oodarooh ooraaw iktimna.

#"'Yasuu'a tufalluukaatii tikwiyaanhoob, tak
tumadiinaati jin hooy daayaa iifiini y'ashish. Uun
uutak halakaab masi kiikwee, gawiib kadaaya,
imiimashay bitik daayi.

%% Uun uutak Yasuu'a rhiyanhoob, barooh suurii
dhaabiyaayt, winneet win hissii «Yasuu'a Ukwaasana
Utageegaanaayi Oor! Naan hoosii harriiwa? Winneet
hook aharriiw, baalhasaaheeb.» idi.

2% Yasuu'a eejni amir «Utakii firal» suurii diyaabu.
Aan aajin ootak gwida doora aabkaaba, aree uudehay
ootak shinshilaayee y'ayeewwa, iragadaawwa
yhaakwirna abuuk yhiriwna, laakiin baruuh ishinshila
kat'i, aajin barooh umingaay hooy istoobna.

%0 yasuu'a ootak «Oosimook aab iyadnahook?»
idihoob, uutak «Oosmu «Gwidaab» iyadnaheeb.» idi.
Beenhoob ootak gwida jin hooy shuumaaba akooh een
iid.

%1 Aan aajin Yasuu'a winneet hooy yhariwniit,
«Hineeh dehaay <toon'i shuumaana!y baadiya!» idiin.

%2 Been oomhiin khansir karam oorbaay ikwiir iifiin
akooh, aajin Yasuu'a winneet hooy yhariwniit «Hinin
een ikhansiri shuumti nhariw, isha d'iyahoon!» idiin.
Yasuu'a «Daayiitu, ikhansir shuumaana!» idi.

% Beenhoob aajin utakii ifir'aniit, ikhansireeb
shuumiyaan. Aan ikhansir igidiyeesooh dhaabiyaaniit,
oorba oodarooh hooy iifiinaayi yami f'iib dhibiyaan,
aayam iyheen.

% Toon toona rhiyaanhoob, ikhansireega aanda willa
tumadiinaawwa, tudir'aawwa dehaay giigiyaan, malya
oon usakana udehayi dehaay hadiidiyaan.

% Uudehay kassuuh beet toona tutikeet eerhee
yhariwna akooh, ifirana. Yasuu'ii dehaay eeyaanhoaob,
aajin hooy giigaa, ootak Yasuu'iib iragadaayi geeb
s'ee, whaaluuh shiboobaa, halakaab kwayaab imriin.
Beenhoob winneet irkwiin.

% Beet toona rhaa iifiin uudehay, kak uutak aajin
hooy ifir'aneetwa in'ireet toonaawwa been usakana
yhiin.

%" Jaraasiini uudehay winneet mirkwaay dehaay
dhibaabayt, Yasuu'ii dehaay «Whaashoon hooy
giigaa!» idiin.

Yasuu'a tufalluuka y'amt giigiyanhoob,

% egjin hooy ifir'a uutak Yasuu'iib winneet yhariw,
«Barook iitramhook andi.» idi.

% Laakiin Yasuu'a iribt, «Ugawook baya! Ukwaasana
dehook sakiyaneet toona hadiidaal» idi. Aflaay uutak
kastooh tumadiina Yasuu'a dehaay daayaneet toona
hadiidiya.

Ayaat oorwa lhaat takatwa ishidhhan

*’ Oont'a Yasuu'a eeyami darooh ooraaw dehaay
idifhoob, kassuuh uudehay w'aayooh yhigitna akooh,
daayiib y'ashishna.

* Tak Jaayiirus iidna diini gawi mudiir eeya.
Yasuu'iib iragada suurii dhibiyaayt, winneet hooy
yhariwt «Ugawu geebu difal» idi.

*2 Uun uutak gaat tamna malu hawla tiibriit oor iibri.
Tuun t'oor tooyat dawilkaat akaatu. Yasuu'a ootak
iramhoob, gwida dehay barooh usalal yhabiin.

** Beenhoob takat Ihaat, tamna malu hawlaayeeka
booy tiitfaf tiifi. Tuun tutakat imhallagaayeeh kasseeh
hakiimiyi mheeliib giigsaati, laakiin gaal han sin'iraab
Kiiki.

* Tutakat Yasuu'a har'iisay eetaayt, bariiyooh
whalakiit shinki tehata. Igidiyeesooh uubooy ingad.
* Yasuu'a «Aaw tehiyaheeb?» idi. Tak fidhadhat
iribhoob, Bitrus «Seednaay, uudehay kwalaleekahook
tuusameen, <Aaw tehiyaheeb?> kak tindiya?» idi.

*® Yasuu'a «Aadami tehiyaheeb, y'akrir hooysu itfir'a
hissiyan.» idi.

*" Tutakat tunaatuuh lawtaneet toona tikanhoob, idhee
eetaayt, Yasuu'ii suurii dhibta, kassooh udehayi suurii
Yasuu'a tehitaneet toona hadiidta. Aree kak
igidiyeesooh tin'ireet toona han hadiidta.

“* Yasuu'a tutakati dehaay «Anaa t'ootuuy,
w'iimaanuuk mheeliyahooki, asgaa giigii!» idi.

* Yasuu'a masi bhaliiyee, idiini mudiiri gawiit
diigwat eeta. «T'ootuuk tiya. Seednaab shaawti
baagallabaa! Ishal» idi udiigwatkina.

%% Yasuu'a een ibhali imaasiwhoob, udiini gawi
mudiiri dehaay «Baaraakwiiya, aamana nuun!
T'ootuuk n'ira tindi.» idi.

*! Yasuu'a oogaw iktimhoob, tak geebooh shuumshat
irib, Bitruswa, Yuuhannaawwa, Yaaguubwa, t'ooti
baabaawwa, t'ootiit deewwa nuun.

°2 Beenhoob kassuuh uudehay t'oor waawiin,
idaraayiin. Malya Yasuu'a udehayi dehaay
«Baawaawaana! T'oor ayaat kitti, diwtini nuun.»
idihoob,

> yudehay hooy iifiyadna. T'oor ayaat tiiktiyeet toona
kana iifiin.

> Laakiin Yasuu'a t'ooti w'ayi y'abikt «T'ootuunay,
yakii!» idi.

> T'oor ishuukaah dehaay shaawti y'agarna,
igidiyeesooh yakta. Yasuu'a «T'oor m'ariit hiina!» idi.

